
té personave me aftési te kufizuar
dhe crregullime té shéndetit mendor

Bazuar né rezultatet e diskutimeve gjaté takimeve té
Grupit Punues, té cilat jané realizuara né kuadér té projektit SOCIETIES

Caritas Kosova, Prishtiné, Qershor 2019
Pérgatitur nga: Ardiana Bytygi

PER DIJENI:

Projekti SOCIETIES financohet né kuadér té Programit té Bashkimit Europian pér Baraziné So-
ciale dhe Mediat 2014-2015 - Mbéshtetje pér rrjetet tematike rajonale té Organizatave té Sho-
qérisé Civile. Mendimet e shprehyra né kété dokument bazohen né diskutimet dhe referencat e
pérmendura nga pjesémarrésit gjaté takimeve té grupeve té punés té organizuara gjaté zbatim-
it té projektit, dhe pér rrjedhojé nuk paragesin domosdoshmérisht mendimet e institucioneve
mbéshtetése, pérfshiré Bashkimin Evropian, projektin SOCIETIES, Caritas Kosova apo organiza-

ta té tjera partnere né kété projekt.



Caritas Kosova, sé bashku me 15 organizata partnere, ka implementuar projektin SOCIETIES -
Mbéshtetjen e OSHC-ve né Fuqizimin e Aftésive Teknike, Pérfshirjen e Personave me Aftési
té Kufizuar dhe standardet e BE-sé né Evropén Juglindore. Ky projekt katérvjegar i financuar
nga Komisioni Evropian (2015 / 370-229) éshté duke u zbatuar qé nga viti 2016 né pesé vende

té Evropés Juglindore me mbéshtetjen e ekspertéve nga Italia dhe Bullgaria. Projekti pérfshin 7
organizata Caritas: Caritas Kosova, Caritas Shqipéri, Caritas Mali i Zi, Caritas Bosnja dhe Herce-
govina, Caritas Serbia, Caritas Italy dhe Caritas Bulgaria.

Projekti synon t€ kontribuojé né forcimin e kapaciteteve té¢ Organizatave t€ Shoqérisé Civile
(OSHC) né Evropén Juglindore pér té ndikuar né proceset e vendimmarrjes dhe promovimin e
politikave sociale népérmjet pjesémarrjes né debate publik dhe dialog me autoritetet.

Té dhénat primare dhe rekomandimet e paraqitura né kété dokument bazohen né teté takime

té Grupit Punues pér Pérfshirjen Sociale qé u krijua né kuadér té projektit SOCIETIES me njé
numeér prej 30 pjesémarrésve qé pérfaqésojné institucione té ndryshme né nivel gendror dhe
vendor si dhe OSHC. Té dhénat dytésore jané mbledhur para mbledhjeve té grupeve punuese
nga vlerésimet e méparshme, raportet e institucioneve dhe shoqérisé civile, shkollave, dhe doku-
menteve dhe raporteve ligjore.

Caritas Kosova do té paraqesé konkluzionet dhe rekomandimet e kétij dokumenti né Forumin
Kombétar “Pérfshirja Sociale e Personave me Aftési t& Kufizuar dhe Personat me Crregullime

té Shéndetit Mendor”, organizuar né kuadér té projektit SOCIETIES, mé 7 qershor 2019 né
Prishtiné. Dokumenti pérfundimtar do té pérfshijé rekomandime konkrete pér pérmirésimin e
gjendjes sé personave me aftési té kufizuara dhe ¢rregullime té shéndetit mendor, té cilat do tu
prezantohen té gjithé akteréve té pérfshiré né fushén e aftésisé sé kufizuar dhe shéndetit mendor,
si njé kontribut né krijimin e politikave, rregulloreve dhe pérmirésimit té praktikat né fushén e
mbrojtjes sociale té kétyre kategorive t€ ndjeshme.

Té dhénat e paragitura né kété dokument jané njé pérmbledhje e pérvojave ditore dhe sfidave té
praktikuesve dhe ekspertéve té fushés dhe nuk paraqesin njé analizé té problemeve né njé kon-
tekst mé té gjeré.

Numri i personave me aftési té kufizuara né Kosové éshté i panjohur. Ndonése té dhéna jané
grumbulluar gjaté viteve té fundit, nuk ka numér té sakté q¢ mund té mbéshtesin vendimmar-
rjen e bazuar né té dhéna, sepse definicione té shumta té aftésisé sé kufizuar jané né pérdorim
nga institucione té shumta dhe palé t€ interesuara. Identifikimi i personave me aftési té kufizuara
ndjek modelin mjekésor dhe bazohet né njé mendim mjekésor né lidhje me démtimin, sesa né
njé vlerésim holistik, q¢ merr né konsideraté vlerésimin e profesionistéve té shumté nga njé séré
fusha studimi/sektoré. Legjislacioni ekzistues qé rregullon identifikimin e aftésisé sé kufizuar nuk
fokusohet tek fémijét; ai pothuajse pérdoret gjithmoné né aspektin e pérfitimit monetar - skemés
sé ndihmeés sociale. Fémijét me aftési té kufizuara identifikohen mé sé shumti kur arrijné moshén
shkollore dhe pérpiqgen té regjistrohen né shkollg, kohé kjo kur intervenimi éshté tepér voné pér
té pasur njé ndikim té qéndrueshém né zhvillimin e tyre'.

Regjistrimi i popullsisé dhe banesave né Kosové i vitit 2011 grumbulloi té dhéna né lidhje me af-
tésiné e kufizuar duke shfrytézuar njé séré pyetjesh qé u pérpoqén té pércaktonin numrin e per-
sonave qé raportonin njé véshtirési afatgjaté, né vend qé té pyesin pér aftésiné e kufizuar®. Pyetjet
pérfshinin identifikimin 1) shurdhimin ose démtimin e réndé té dégjimit; 2) verbéri ose dém-
time té rénda té shikimit; 3) gjendje qé kufizon ndjeshém njé ose mé shumé aktivitete themelore
fizike si¢ jané ecja, ngjitja e shkalléve apo ngritja e peshave; 4) paaftési intelektuale apo né té
meésuar; 5) njé véshtirési afatgjaté psikologjike ose emocionale; dhe 6) té tjera, duke pérfshiré
¢do sémundje té afatgjaté. Sipas rezultateve té Regjistrimit té Popullsisé dhe Banesave té vitit
2011, numri i fémijéve té moshés 0 deri né 14 vjeg té raportuara me njé ose mé shumé véshtirési
té afatgjata éshté 3,298. Ndérsa, 1,555 fémijé té moshave 15-19 vjeg jané raportuar me njé ose
mé shumé véshtirési dhe 1,639 té rinj t¢ moshave 20-24 vje¢ me njé ose mé shumé véshtirési té
raportuara. Numri rritet ndjeshém né mes té moshave 55 dhe 69 dhe pastaj péson rénie pérséri.
NE té gjitha kategorité, numri i meshkujve té raportuar éshté mé i larté se femrat; ndérkohé qé
kategoria mé e pérfaqésuar e véshtirésive afatgjata éshté gjendje qé kufizon ndjeshém njé ose mé
shumé aktivitete themelore fizike.

Autoritetet e Kosovés jané angazhuar né krijimin e infrastrukturés dhe politikave té nevojshme
ligjore pér mbrojtjen dhe promovimin e té drejtave té personave me aftési té kufizuara, si né
nivel gendror e poashtu edhe né até lokal té qeverisjes®. Megjithaté, sipas Raportit t&¢ KE-sé pér
Kosovén 2019, pak pérparim &éshté béré pér té drejtat e personave me aftési té kufizuara dhe inte-
grimi i tyre né shoqéri mbetet njé sfidé pér shkak té mbéshtetjes sé kufizuar, shérbimeve joad-
ekuate shéndetésore dhe qasjes sé dobét né shérbimet ekzistuese. Korniza ligjore pér shéndetin
mendor éshté gjithashtu e mangét. Zbatimi i Ligjit pér Personat e Verbér dhe Ligji pér Statusin

e té Drejtave té Personave me Paraplegji dhe Tetraplegia éshté i kufizuar. E njéjta vlen edhe pér
Strategjiné 2013-2023 pér té drejtat e personave me aftési té kufizuara®.

Nuk ekziston njé ligj gjithépérfshirés pér aftésiné e kufizuar; ndérsa ligjet specifike, p.sh. Ligji
pér Personat e Verbér, nuk jané vértet té favorshém pér grupe té caktuara. Ministria e Punés dhe

1 UNICEF(2017). Situation Analysis: Children with Disabilities in Kosovo.

2 Kosovo Agency of Statistics (2011) Kosovo Population and Housing Census 2011 - Final results.
Census Project Multi-Donor Trust Fund. Prishtina, Pg. 118.

3 Office for Good Governance. National Strategy on the Rights of Persons with Disabilities in the
Republic of Kosovo (2013).

4 European Commission. Kosovo Report (2019).



e Punés Sociale ka parashikuar hartimin e koncept dokumentit mbi ligjin gjithépérfshirés pér
personat me aftési té kufizuara me géllim té avancimit té kornizés ligjore.

Megjithé ¢éshtjen e zbatimit té legjislacionit ekzistues kombétar, qasja fizike né ndértesat publike,
duke pérfshiré shkollat dhe transportin mbetet e kufizuar pér personat me aftési té kufizuara.
Rrjedhimisht, qasja fizike u theksua si pengesé edhe né qasjen né shérbimet publik.

Rekomandime:

o Realizimi i aktiviteteve avokuese me aktorét relevanté institucional pér zbatimin mé té
larté té kornizés ligjore ekzistuese;

o Realizimi i aktiviteteve avokuese me aktorét relevanté institucional me qéllim té marrjes
sé hapave konkrete né pérmirésimin e infrastrukturés fizike pér qasje mé té miré né shér-
bimet publike nga PAK.

Shumeé nga shérbimet mbéshtetése qé kérkohen pér té siguruar jetesé té pavarur té PAK nuk jané
né dispozicion né Kosové. Shérbimet e specializuara rehabilituese, p.sh. shérbimet psikologjike,
puna sociale, logopedia, fizioterapia, sigurohen nga OShC-té lokale me kapacitete shumé té ku-
fizuara pér shkak té pamundésive financiare.

Sipas Raportit t& KE-sé pér Kosovén 2019, planifikimi gjithépérfshirés dhe buxhetimi pér ndé-
rhyrjet e duhura dhe ofrimin e shérbimeve duhet té realizohen si pér té rriturit ashtu edhe pér
femijét.

Nga ana tjetér, sa i pérket kujdesit dhe akomodimit afatgjaté, Kosova mbetet njé nga praktikat
mé té mira né rajon me 19 institucione té shéndetit mendor dhe té kujdesit social: 9 institucione
té kujdesit social / shtépi komunitare, 9 institucione té shéndetit mendor / shtépi té integruara
komunitare dhe 1 institucion té vecanté. Aktualisht éshté shqetésuese kapaciteti i kufizuar pér
akomodim duke marré parasysh mbingarkesat, ndérsa shtépia e té moshuarve ka kriteré pér
pranim e moshén (65 vjeg e sipér). Pérveg késaj, ka mundési té disponueshme té akomodim-

it ditor té ofruara nga OSHC-té. Sido qé té jeté, anétarét e familjeve té PAK kérkojné zgjidhje
afatgjaté pér personat me aftési té kufizuara dhe probleme té shéndetit mendor, ndérsa ¢éshtja e
akomodimit dhe kujdesi afatgjaté krijon shumé pengesa gjaté ofrimit té asistencés. Vecanérisht
sfiduese mbeten rastet e personave me aftési té kufizuara nén pérkujdesjen e anétaréve té familjes
té shtyer né moshuar. Kjo sfidé kérkon vémendje institucionale té¢ menjéhershme dhe njé zgjidhje
té géndrueshme.

Rekomandime:
o  Ofrimi ose kontraktimi i shérbimeve té specializuara pér personat me aftési té kufizuara

dhe ¢rregullime té shéndetit mendor nga autorititetet institucionale relevante;

» Realizimi i aktiviteteve avokuese pér té diskutuar zgjidhje adekuate pér personat me aftési
té kufizuara nén kujdesin e familjarévé apo kujdestaréve té moshuar qé nuk jané né gjend-
je té ofrojné mbéshtetjen e duhur;

 Rritja e mbéshtetjes financiare pér té zgjeruara shérbimet sociale té bazuara né komunitet.

Ekzistojné disa ¢éshtje pér t'u adresuar lidhur me ofrimin e ndihmés sociale pér njerézit me aftési
té kufizuara. Shuma e asistencés sociale véshtiré se mund té kontribuojé né mbijetesén e famil-
jeve t&€ PAK qé zakonisht jetojné né kushte shumé té véshtira socio-ekonomike. Pérve¢ késaj, ka
standarde t€ ndryshme pér kategorité né nevojé pér pércaktimin e sigurimit té pensioneve, gjé qé
krijon barriera pér trajtim té drejté.

Procedurat burokratike pér ri-aplikim pér asistencé sociale ¢do gjashté muaj mbeten sfiduese
pér shumicén e rasteve té personave me aftési té kufizuara; kjo paraqet véshtirési pér familjet ose
kujdestarét e PAD duke marré parasysh gjendjen e tyre socio-ekonomike dhe infrastrukturén
fizike pér qasje né ndértesat publike. Ekzistojné ndérprerje edhe né asistencén e ofruar sociale -
ka periudha kohore kur marrin asistencé dhe periudha té tjera kur nuk ndodh njé gjé e tillé.

Pérveg késaj, OSHC-té kané theksuar nevojén pér t'u shqyrtuar vendimet e Komisionit t&¢ Anke-
save/Ministria e Punés dhe Miréqenies Sociale duke marré parasysh jo harmoniné potenciale té
vendimeve me nevojat e personave me aftési té kufizuara.

Rekomandime:
o Shqyrtimi i ¢éshtjeve procedurale dhe procesi i ankesave pér asistencé sociale:

o Adresimi i hapésirave ligjore né pércaktimin e veprimeve pér raste specifike né
konsultime té ngushta me autoritetet locale/punétorét e paré té linjés dhe OSHC-té,
p-sh. né rast vdekjeje t¢ PAK né strehim familjar;

o Rishikimi i procedurave burokratike pér ri-aplikim pér asistencé sociale ¢do gjashté
muayj, e cila mbetet sfiduese pér shumicén e rasteve té personave me aftési té kufizuara;

o Shqyrtimi i vendimeve té Komisionit té Ankesave/MPMS pér rastet paraplegjike, ku
éshté vérejtur se vendimi i marré éshté né mospérputhje me nevojat e personit, p.sh.
nuk éshté caktuar njé kujdestar edhe vlerésohet nga OSHC se éshté e nevojshme.

Sistemi i kujdesit shéndetésor né Kosové vé theks té vecant mbi aftésisé sé kufizuar né planet e
veprimit. Profilizimi, identifikimi i hershém dhe ndérhyrja te fémijét me aftési té kufizuara ose
né rrezik pér zhvillim té vonshém nuk ekziston dhe modeli mjekésor i aftésisé sé kufizuar éshté
pérjetésuar nga profesionistét mjekésoré.

Jané ofruar shérbime shéndetésore pér rastet psikiatrike; megjithése trajtimi mbetet afatshkurtér
duke pasur parasysh se zinxhiri i referimit pérfundon né qendrat e shéndetit mendor.

Shtépité e strehimit pér kategori té tilla jané mé se té nevojshme. Sa i pérket shérbimeve shénde-
tésore kérkohet mé shumé bashképunim midis Njésisé sé Psikiatrisé¢, Qendrave pér Puné Sociale
(QPS), Qendrave té Mjekésisé Familjare, Qendrave té Shéndetit Mendor dhe organizatave joqe-
veritare qé ofrojné shérbime té specializuara.

Pérveg késaj, shpenzime shtesé jané t€ nevojshme pér rastet né gjendje t€ réndé; ndonése nuk
ofrohet mbéshtetje shtesé institucionale duke pasur parasysh nevojat e tyre specifike.
Rekomandime:

« Té avokohet pér asistencé shtesé pér té mbuluar nevojat shéndetésore té rasteve té rénda
té PAK dhe atyre me ¢rregullime té shéndetit mendor;

 Krijimi i njé strategjie ndérmjet akteréve lokalé pér ofrimin e shérbimeve té specializuara
shéndetésore pér personat me aftési té kufizuara fizike dhe mendore.



Péraférsisht 800 milioné fémijé né mbaré botén jané té prekur nga gjendja biologjike, mjedisore
dhe psikosociale q¢ mund té kufizojné zhvillimin e tyre kognitiv. Né Evropé, vlerésohet té jené 15
milioné fémijé me nevoja té veganta arsimore’. Nga ana tjetér, vetém 10% e fémijéve me aftési té
kufizuara pérfitojné nga qasja e duhur né shéndetési, arsim dhe shérbime sociale®. Pér pérfshirjen
sociale, komunat nuk kané njé qasje té integruar ndérsektoriale pér t¢ mbuluar shérbimet, né
ményré qé té merren parasysh nevojat e grupeve mé té ndjeshme, né vecanti fémijét. Kosova
duhet té sigurojé qé fémijét me aftési té kufizuara té jené né gjendje té ndjekin shkollat publike
krahas bashkémoshataréve té tyre. Nevojiten mé shumé pérpjekje pér t'u siguruar fémijéve me
aftési té kufizuar qasje né arsim cilésor. Grupi i paré i 54 asistentéve pér fémijé/nxénés me nevoja
té vecanta u diplomua né gershor té vitit 2018. Aktualisht jané vetém 83 mésues mbéshtetés pér
fémijét me aftési té kufizuara; ata angazhohen dhe paguhen nga familjet sesa nga sistemi arsi-
mor’.

Identifikimi i rasteve té fémijéve me aftési té kufizuara qé nuk jané té regjistruar né sistemin arsi-
mor mbetet sfida fillestare e institucioneve arsimore. Pérve¢ késaj, fémijét me aftési té kufizuara
ndjekin shkollimin me asistenté privaté, duke pasur parasysh qé shkollat nuk ofrojné mésues
mbéshtetés. Shkollat gjithashtu jané té kufizuara né posedimin e infrastrukturés adekuate, si dhe
dhomat burimore dhe materialet didaktike t€ nevojshme pér zhvillimin e fémijéve me aftési té
kufizuara. Mésimdhénésit kané nevojé pér aktivitete pér ngritjen e kapaciteteve sa i pérket afté-
sisé sé kufizuar dhe arsimin gjithépérfshirés, ndérsa mungesa e planeve individuale té mésim-
dhénies paraget njé sfidé pér t'u adresuar mé tej.

Autoritetet duhet té rrisin pérpjekjet pér té integruar me efikasitet fémijét me aftési té kufizuara
né institucionet arsimore dhe té marrin né konsideraté nevojat e tyre gjaté gjithé arsimimit té
tyre.

Rekomandime:

o Krijimi i njé ekipi né terren pér té identifikuar rastet e fémijéve me aftési té kufizuara qé
nuk jané té regjistruar né sistemin arsimor si dhe rasteve té braktisjes sé¢ shkollés;

o Rritja e numrit té asistentéve pér fémijé me aftési té kufizuara té pérfshiré né shkolla té
rregullta né ményré qé t&€ mbéshteten nevojat e tyre arsimore;

o Krijimi i dhomave burimeve té pajisura me materiale didaktike dhe me teknologji asistive
né té gjitha shkollat;

o Hartimi i planeve individuale arsimore pér ¢do fémijé me aftési té kufizuar;

o Organizimi i aktiviteteve pér ngritjen e kapaciteteve pér stafin mésimdhénés mbi aftésiné
e kufizuar dhe arsimin gjithépérfshirés;

o Kontraktimi i shérbimeve shtesé té specializuara (p.sh. Psikolog dhe Logoped) té€ nevo-
jshme pér avancimin e fémijéve;

» Nagritja e vetédijes sé komunitetit lidhur me edukimin e hershém té fémijés;

» Ngritja e vetédijés té bashkémoshataréve, prindérve dhe stafit mésimdhénés mbi ¢rregul-
limet e shéndetit mendor dhe aftésiné e kufizuar.

5 European Commission (2013). Support for Children with Special Educational Needs.

6 Coalition of NGOs for Child Protection - KOMF (2017). Child Protection Index 2.0: Measuring
government efforts to protect girls and boys.

7 European Commission. Kosovo Report (2019)

Bashképunimi ndér-institucional horizontal dhe vertikal éshté theksuar né té gjitha takimet e
grupeve punuese. Né pérgjithési, ekziston mungesa e koordinimit dhe bashképunimit té duhur
ndérmjet institucioneve né nivel lokal dhe qéndror, si dhe ndérmjet autoriteteve institucionale
dhe OSHC-ve si ofrues té shérbimeve pér personat me aftési té kufizuara dhe problemet e shén-
detit mendor.

Pérveg késaj, sfidat né intervenim u sollén nga té gjithé ofruesit e shérbimeve me theks té vecanté
né QPS-té. Ka pak komuna qé kané hartuar rregulloret komunale dhe planet e veprimit pér té
shfrytézuar né ményré efektive té gjitha burimet pér ofrimin e shérbimeve; por shumica kané
raportuar nevojén pér pérmirésimin e nivelit té bashképunimit dhe koordinimit ndérmjet té
gjithé akteréve té pérfshiré, institucional apo nga shoqérisé civile.

Zyrtarét e paré té linjés gjithashtu kané raportuar mungesé té resurseve njerézore adekuate, pra
psikologé dhe punétoré social, ¢ka edhe krijon barriera né asistimin e rasteve né nevojé pér sh-
kak t€ ngarkesés sé madhe té punés ose pér shkak té mungesés sé shérbimeve té duhura. QPS-té
sfidohen vazhdimisht me kufizime pér té ndihmuar rastet e tyre pér shkak té mungesés sé njé
fondi emergjent pér ndérhyrje. Pér mé tepér, kushtet jo adekuate té punés u theksuan nga prakti-
kuesit qé pérfagésonin té dyja, institucionet lokale si dhe shogéria civile.

Konsistenca e dobét né ofrimin e shérbimeve pér shkak té¢ mungesés sé burimeve financiare
éshté raportuar nga OSHC-té. Nuk ka géndrueshméri né sigurimin e shérbimeve ekzistuese duke
marré parasysh qé mbéshtetja nga autoritetet lokale nuk éshté konsistente. Megjithése ekziston
Rregullorja MF-NR-04/2017 mbi Kriteret, Standardet dhe Procedurat pér Financimin Publik té
0OJQ-ve, procedurat dhe metodat e financimit nuk sigurojné konsistencé né shérbime. Pérkundér
qé thirrjet pér aplikim pérfshijné projekte 1-vjecare, duke marré parasysh kohézgjatjen dhe
vonesén e procedurave, ata mund té té mbéshtesin vetém disa muaj té vitit pér implementim.
Duke marré parasysh ¢éshtjet e financimit, gendrat ditore zakonisht ofrojné shérbime me orar té
shkurtuar.

Rekomandime:

o Pérmirésimi i koordinimit ndérinstitucional dhe rritja e mbéshtetjes pér institucionet e
nivelit lokal:

o Pérmirésimi i koordinimit ndérinstitucional midis niveleve qéndrore (ministrive)
dhe nivelit lokal (komunave);
o Sigurimi i njé fond specifik pér ndérhyrjet emergjente pér QPS-té;

o Sigurimi i QPS-ve me burime té pérshtatshme njerézore (p.sh. psikolog, punonjés
socialé dhe profesionist té tjeré té shéndetit mendor) dhe pérmirésimi i kushtet e
puneés;

o Inicimi i hartimit té rregulloreve komunale dhe planeve té veprimit pér PAK.

o Pércaktimi i standardeve minimale, licencimi dhe financimi i OShC-ve, si dhe pérmirési-
mi i bashképunimit ndérmjet institucioneve dhe shogérisé civile.

o Pérmirésimi i bashképunimit me OSHC-té né drejtim té licencimit té shérbimeve
sociale dhe financimit té aktiviteteve té tyre, vecanérisht né rastet e shérbimeve qé
nuk ofrohen nga autoritetet institucionale;

Rritja e buxhetit actual té kufizuar komunal pér aktivitetet e OShC-ve lokale qé
punojné me personat me aftési té kufizuara dhe problem té shéndetit mendor.



Ekziston njé tendencé e pérgjithshme e shoqérisé pér té neglizhuar dhe shtypur ¢éshtjet e aftésisé
sé kufizuar dhe shéndetit mendor. Céshtjet e paragjykimeve dhe stigmés mbeten signifikante
gjaté ofrimit té asistencés pér PAK. Ka njé perceptim té pérgjithshém né mesin e komunitetit se
PAK dhe personat me ¢rregullime té shéndetit mendor jané té paafté té merren me kérkesat e
jetés sé pérditshme ose té punojné dhe marrin pjesé né jetén shoqérore. Personat me vonesa té
lehta té zhvillimit mendor nuk pranohen né trajnime té ndryshme profesionale; ndérsa té tjerét
mbeten té izoluar pér shkak té stigmés dhe besimeve negative sociale. Pérve¢ késaj, personat me
démtime intelektuale mbeten si kategoria me mé sé paku vémendje né shoqéri sa i pérket ofrimit
té shérbimeve. Perceptimet negative jané gjithashtu té pranishme né mesin e zyrtaréve qé ofrojné
shérbimet e tyre.

Paragjykimet dhe stigmatizmi jané t€ pranishém jo vetém né komunitet; éshté gjithashtu e
zakonshme né mesin e anétaréve té familjes, si dhe né mjediset shkollore te bashkémoshatarét,
meésuesit dhe prindérit.

Rekomandime:

o Ngritja e vetédijes te anétarét e familjes né lidhje me aftésiné e kufizuar dhe trajtimin e
hershém, si dhe késhillimin e prindérve ose kujdestaréve pér trajtimin e aftésisé sé ku-
fizuar;

o Avokimi pér njé proceduré efektive dhe efikase té ndérhyrjes né rastet e referimit

o Ngritja e vetédijes sé opinionit publik mbi aftésiné e kufizuar dhe shéndetin mendor, si
dhe aftésité dhe shkathtésité e personave qé i pérkasin kétyre kategorive;

o Fillimi i njé rrjeti t¢ OShC-ve pér té zbatuar aktivitete té pérbashkéta té ngritjes sé
vetédijes dhe avokimit; kjo nuk mund té arrihet vetém né nivelin e projekteve.

o Ngritja e kapaciteteve té autoriteteve pérkatése dhe OSHC pér ngritje té fondeve dhe
implementim té projekteve.

